
MUNNA N BƐ SƐBƐN-DOGONIN NIN SƆRƆLA?

I ye dunjunya lakanari nyininka, mɛn bɛ wele fana ko asili nyinini, jamana nin 

kɔnɔ.

Sɛbɛn-dogonin nin bɛ kunnafonni di i ma mansonw ka kunnafonni mara-tuma 

kanko la. 

MUNNA N KA KAN KA N BULU-NƆW NI N JAA DI?

Jamana nin mansonw bɛna i bulu-nɔw ni i jaa ta. O kunnafonni ninnu, ka bɛn i 

ka jɛnba kunnafonni ni kunnafonni kojo wɛrɛw ma, o bɛna lase Eurodac 

kunnafonni-marayɔrɔ ma. 

Eurodac bɛ mɔgɔ suguya dɔw mɛnnu tɛ EU+ jamana mɔgɔ ye, u bɛ o ninnu bɛn 

u bulu-nɔw ni u jaa kɛrɛnkɛrɛnninnu ma. 

Kunnafonni-marayɔrɔ nin bɛ baara kɛ EU+ jamana 31 fɛ mɛnnu bɛ se ka i ka 

kunnafonni ninnu labato ka i koo sɔrɔ. EU+ jamanaw tɔgɔ bɛ sɔrɔ sɛbɛn-

dogonin nin laban na.

ASILI NI TAGA-NI-NA-SARIYA (AMMR) YE MUN YE?

EU+ jamanaw sɔnnara sariya kelen ma 

mɛn bɛ wele ko Asili ni Taga-ni-na-Sariya 

(AMMR) mɛn bɛ dɛmɛn kɛ ka a lanyini 

jamana mɛn mako bɛ dunjunya lakanari 

nyininka kɔrɔsili la. Sariya nin bɛ yamari 

di EU+ jamanaw ma ka dɛmɛn kɛ u cɛ ni 

nyininka caman lara jamana kelen kan 

tuma kelen na.

A basigirin bɛ ko EU+ jamana dɔ bɛna i ka dunjunya lakanari nyininka kɔrɔsi, nka i 

tɛ se ka jamana sugandi mɛn bɛna kɛ i koo dabilabaga ye. Jamana mɛn bɛna i ka 

nyininka kɔrɔsi, o bɛna lanyini ka bɛn Asili ni Taga-ni-na-Sariya (AMMR) ka 

sariyaw ma. 

Ni i yɛlɛmara jamana wɛrɛ kɔnɔ fo ni yamari, o jamana mansonw bɛna i ka 

kunnafonni bɛɛ ye.

I bɛ Àyirolandi kɔnɔ sisan, mɛn ye EU+ jamana dɔ ye. 

EU+ jamanaw ye ninnu ye:

erɔpu Lajɛn-kulu (EU) jamana-ladinnin 27 ninnu: Austria, Belgium, 

Bulgaria, Croatia, Cyprus, Czechia, Denmark, Estonia, Finland, France, 

Germany, Greece, Hungary, Italy, Latvia, Lithuania, Luxembourg, 

Malta, Netherlands, Poland, Portugal, Republic of Ireland, Romania, 

Slovakia, Slovenia, Spain, Sweden ani

Jamana 4 wɛrɛw: Isilandi, Likitɛnstayi, Nɔruvɛzi, Suwisi.

KUNNAFONNI JUMANW LE BƐ MARA EURODAC KƆNƆ?

Ninnu le bɛ mara tuma o tuma:

• i bulu-nɔw

• i nyasigi-jaa

• tɔgɔ bɛɛ mɛnnu bɛ i bolo sisan, wala mɛnnu kɛra i bolo 

tɛmɛnen na

• i bange-lo 

• i bange-yɔrɔ

• i ka jamana-mɔgɔya wala jamana-mɔgɔya koo wɛrɛw

• i kuleya (cɛ wala muso)

• i ka tɔgɔmasere-sɛbɛnw wala taga-sira-sɛbɛnw ladinninnu mɛnnu baarara i fɛ, ni 

o ninnu bɛ sɔrɔ, k’a fara u tiɲɛmanya kunnafonni kan. 

• baarakɛla mɛn ka i bulu-nɔw ni i jaa ta, o tigi ka tɔgɔmasere-nɔmɔrɔ, ani o 

kunnafonni ninnu tali ni u lase-lo

• jamana mɛn kɔnɔ i ye dunjunya lakanari nyininka

• dunjunya lakanari nyininka kɛ-lo.

Ninnu fana bɛna mara Eurodac kɔnɔ ni a mako sɔrɔla:

• jamana mɛn bɛna i ka nyininka kɔrɔsili koo dabilara 

• ni i sugandira yɔrɔ-yɛlɛmali koo la, EU+ jamana mɛn lanyinina i yɛlɛmali yɛ

• ni i ka nyininka dankarinna wa hakɛ tɛ i bolo ka to EU+ jamanaw kɔnɔ

• ni i ka nyininka kɔrɔsira dan-kan labɛn-sira fɛ ka dankari, wala ni i ka nyininka 

jatera ko a dabilara

• kunnafonni mɛn bɛ bɔ taga-sira-yamari (visa) koo la mɛn dira i ma EU+ jamana 

dɔ fɛ

• kunnafonni mɛn bɛ jira ni i bɔra EU+ jamanaw sigiyɔrɔ kɔnɔ tuma o tuma

• kunnafonni mɛn bɛ a jira ni i sɔnnara ladiyara-kɔseli koo ma i sago la i sɔrɔ-

jamana na.

Hakɛ bɛ i bolo ka kunnafonni sɔrɔ ni ka kunnafonni filanin ninnu latini Eurodac 

kɔnɔ, ani ka kunnafonni jɔsi-nyininka kɛ ni sariya ma labato a baara-kɛ-cogo la. I bɛ 

se ka kunnafonni marabaga sɔrɔ ka nin kɛ. Kunnafonni marabaga kanko sɔrɔ-sira 

bɛ sɔrɔ sɛbɛn-dogonin kɔnɔ mɛn tɔgɔ ko ‘I ka kan ka mun lo lɔn Eurodac koo la’.

N KAN YƐRƐ KUNNAFONNI BƐNA MARA EURODAC KƆNƆ 
FO TUMA JUMAN?

I ka kunnafonni ninnu bɛna mara san 10 kɔnɔ, o kɔfɛ u 

bɛna jɔsi a yɛrɛ ma.

Ni i ye jamana-mɔgɔya sɔrɔ EU+ jamana dɔ kɔnɔ k’a sɔrɔ 

o tuma ma tɛmɛ, i ka kunnafonni ninnu bɛna jɔsi. Ni i ka 

kunnafonni ninnu jɔsira, o tɛna i ka sariyatigiya yɛlɛma o 

jamana kɔnɔ i ye jamana-mɔgɔya sɔrɔ yɔrɔ mɛn na.

KUNNAFONNI WƐRƐ BƐ MARA EURODAC KƆNƆ WA?

I ka lakanari kɔrɔsili kɔ-koow bɛna mara ni mansonw ye a sɔrɔ ko i bɛ se ka:

• ni marifa bɛ i bolo

• ni i ye mɔgɔ-gbasi-baga ye

• ni i ye i bolo don mɔgɔ-dimi-baara (terrorism) koo la

• ka kojugu kunba dɔ kɛ mɛn bɛ se ka kɛ sababu ye ka i minɛ EU+ jamana wɛrɛ 

kɔnɔ.

O kooma, a bɛna jateli kɛ ko i bɛ se ka kɛ kɔnɔ-kan-lakanari la-mɔgɔ-sirannin-

fen ye. O kooma, i bɛna jate kɔnɔ-kan-lakanari dimibaga ye. O bɛna mara 

Eurodac kɔnɔ ka bɛn dalilu mɛnnu fɔra sanfɛ.

Ni EU+ jamanaw ma i jate kɔnɔ-kan-lakanari dimibaga ye tugun, o kunnafonni 

ninnu bɛna jɔsi.

Hakɛ bɛ i bolo ka kunnafonni sɔrɔ ni ka kunnafonni filanin ninnu latini Eurodac 

kɔnɔ, ani ka kunnafonni jɔsi-nyininka kɛ ni sariya ma labato a baara-kɛ-cogo la. 

I bɛ se ka kunnafonni marabaga sɔrɔ ka nin kɛ. Kunnafonni marabaga kanko 

sɔrɔ-sira bɛ sɔrɔ sɛbɛn-dogonin kɔnɔ mɛn tɔgɔ ko ‘I ka kan ka mun lo lɔn 

Eurodac koo la’.



Kunnafonni-sɛbɛn nin kɛra kunnafonni dɔrɔn le kanko la. A yɛrɛ tɛ hakɛ wala mako-kɛ-sira kura si 

da. EUAA wala mɔgɔ si mɛn bɛ baara kɛra u tɔgɔ la, u dɔ si tɛna kule o kunnafonni ninnu baara-kɛ-

cogo la mɛnnu bɛ sɛbɛn-dogonin nin kɔnɔ. 

